
MINTAQALARNI BARQAROR RIVOJLANTIRISH MEXANIZMINI 

TAKOMILLASHTIRISH YOʻNALISHLARI 

E-mail: umarovabduvahob@gmail.com 

ORCID: 0009-0002-3257-8395 

Annotatsiya: Maqolada mintaqalarni barqaror rivojlantirish konsepsiyasini amalga 

oshirish mexanizmining nazariy asoslari va yoʻnalishlari tadqiq etilgan. Oʻzbekiston Respublikasi 

iqtisodiyotining barqaror rivojlanishida hududlarning rivojlanish samaradorligi reytingi ishlab 

chiqilgan. Mintaqa barqaror rivojlanish mexanizmini shakllantirish uslubiyotini takomillashtirish 

yoʻnalishlari aniqlangan.  Mintaqalarni barqaror rivojlantirish mexanizmini takomillashtirish 

yoʻnalishlarini boʻyicha ilmiy taklif va amaliy tavsiyalar ishlab chiqilgan. 

Kalit soʻzlar: mintaqa, barqaror rivojlanish, konsepsiya, barqaror rviojlanishning 

Kirish 

Jahon iqtisodiyotidagi nomutanosibliklar, geosiyosiy beqarorlik, pandemiya kabi global 

xavf-xatarlar taʼsiriga qaramasdan, dunyo iqtisodiy salohiyati o‘sish tendensiyasiga ega 

boʻlmoqda. Jahon banki maʼlumotlariga koʻra “2023-yil oxiriga kelib global iqtisodiy salohiyat 

463,6 trillion dollarni tashkil etib, oʻtgan yilga nisbatan 9,8 foizga ortgan. Ushbu iqtisodiy oʻsish 

XXI asr boshidan buyon qayd etilgan oʻrtacha yillik oʻsish surʼatlaridan sezilarli darajada 

yuqoridir. Valyuta kursi oʻzgarishini hisobga olinmaganda, real yalpi global boylik 12,7 foizga 

oʻsib, qayd etilgan eng yuqori yillik koʻrsatkichga aylandi. 2023-yilda jahonda mehnat resurslari 

jon boshiga toʻgʻri keladigan iqtisodiy salohiyat oʻrtacha 87 489 AQSH dollarini tashkil qildi. 

Soʻnggi yillarda jahonda qayd etilayotgan inflyatsiya, xalqaro qoʻshilgan qiymat zanjiridagi 

uzilishlar, global siyosiy beqarorlik taʼsirida iqtisodiy salohiyatning real oʻsish surʼatlari pasaydi”. 

Yuqorida qayd etilgan holatlar, jahonda iqtisodiy resurslar taqsimlanishining notekisligi va 

ulardan samarali foydalanish darajalaridagi tafovutlarning keskinligi sharoitida barqaror iqtisodiy 

rivojlanishni taʼminlashda mavjud salohiyatdan samarali foydalanishni taqozo etmoqda. 

 

Adabiyotlar sharhi 

Mintaqalarni barqaror rivojlantirish masalasi zamonaviy iqtisodiy tadqiqotlarda muhim 

ilmiy yo‘nalishlardan biri sifatida qaralmoqda. Jahon iqtisodiyotida yuz berayotgan tarkibiy 

o‘zgarishlar, ekologik muammolar va hududlararo rivojlanish tafovutlari mintaqaviy 

rivojlanishning yangi yondashuvlarini ishlab chiqishni taqozo etmoqda. Shu nuqtai nazardan, 

barqaror rivojlanish konsepsiyasi iqtisodiy o‘sish, ijtimoiy farovonlik va ekologik muvozanatni 

uyg‘unlashtiruvchi kompleks model sifatida e’tirof etiladi [1]. 

Mintaqalar rivojlanishining nazariy asoslarini shakllantirishda W. Christaller tomonidan 

ishlab chiqilgan markaziy o‘rinlar nazariyasi alohida ahamiyatga ega. Mazkur nazariya hududlarda 

iqtisodiy faoliyatning joylashuvi, xizmat ko‘rsatish markazlarining shakllanishi hamda 

resurslardan samarali foydalanish qonuniyatlarini ilmiy asoslab bergan bo‘lib, bugungi kunda ham 

hududiy rivojlanish strategiyalarini ishlab chiqishda muhim metodologik manba hisoblanadi [2]. 

Innovatsion rivojlanish va hududlarning raqobatbardoshligini baholash masalalari 

Eickelpasch tomonidan chuqur o‘rganilgan. Muallif sanoat innovatsion salohiyati yuqori bo‘lgan 

hududlarda iqtisodiy o‘sish sur’atlari ham yuqori bo‘lishini asoslab, innovatsiyalarni hududiy 

rivojlanishning asosiy omillaridan biri sifatida ko‘rsatadi [3]. Huggins esa hududlarning 

raqobatbardoshlik indeksini ishlab chiqish orqali mintaqalarning iqtisodiy salohiyatini baholash 

usullarini taklif etgan bo‘lib, ushbu yondashuv bugungi kunda hududlar reytingini shakllantirishda 

keng qo‘llanilmoqda [4]. 

Strategik rivojlanish nazariyasining zamonaviy yo‘nalishlari V.L. Kvint tomonidan ishlab 

chiqilgan strategiyalash konsepsiyasida keng yoritilgan. Muallif strategik boshqaruvni uzoq 

muddatli raqobat ustunliklarini ta’minlovchi muhim vosita sifatida baholab, hududlarning 

barqaror rivojlanishida strategik rejalashtirishning ustuvorligini asoslab beradi [5]. Kvint va 

Bodrunov jamiyat transformatsiyasi, bilimlar iqtisodiyoti hamda texnologik taraqqiyot sharoitida 

hududiy rivojlanishning yangi strategik yondashuvlarini ishlab chiqqanlar [5]. 

Rossiya va Xitoy mintaqalarining innovatsion rivojlanishini strategik rejalashtirish 

masalalari Van Yu tomonidan o‘rganilgan bo‘lib, unda hududlarning innovatsion salohiyatini 

oshirish orqali iqtisodiy barqarorlikni ta’minlash mexanizmlari ishlab chiqilgan [6]. Shuningdek, 

Shatskaya innovatsion rivojlanishning muhim omili sifatida inson kapitalini rivojlantirish va 

kadrlar strategiyasini takomillashtirish zarurligini ta’kidlaydi [7]. 

O‘zbekiston iqtisodiyoti sharoitida hududiy rivojlanish masalalari bir qator mahalliy 

olimlar tomonidan tadqiq etilgan. Jumladan, A.T. Yusupov ishlab chiqarish kuchlarini hududiy 

joylashtirish va iste’mol tovarlari ishlab chiqarishini rivojlantirishning ilmiy asoslarini ishlab 

chiqqan [8]. S.Sh. Mirziyoyeva esa mamlakatning ijtimoiy-iqtisodiy rivojlanishini strategiyalash 

metodologiyasini takomillashtirib, strategik rejalashtirishning milliy modelini asoslab bergan [9]. 

T.M. Axmedov hududlarda ishlab chiqarish kuchlarini oqilona joylashtirish va kompleks 

rivojlantirish masalalarini tadqiq etib, mintaqalar o‘rtasidagi iqtisodiy nomutanosibliklarni 

kamaytirish yo‘llarini taklif etgan [10]. 

 

Tadqiqot metodologiyasi 

Mazkur tadqiqotda mintaqalarni barqaror rivojlantirish mexanizmini 

takomillashtirish yo‘nalishlarini ilmiy asoslashda kompleks va tizimli metodologik 

yondashuvlardan foydalanildi. Tadqiqotning nazariy asosini mintaqaviy iqtisodiyot, barqaror 

rivojlanish, hududiy boshqaruv hamda institutsional iqtisodiyotga oid ilmiy qarashlar tashkil etadi. 

Tadqiqot davomida hududlarning iqtisodiy, ijtimoiy va ekologik rivojlanish ko‘rsatkichlarini 

kompleks baholash tamoyillari qo‘llanildi.  

Tadqiqot jarayonida tizimli tahlil, qiyosiy tahlil, statistik tahlil, iqtisodiy tahlil, 

induksiya va deduksiya, guruhlash, umumlashtirish, grafik va jadval usullari hamda ekspert 

baholash metodlaridan foydalanildi.  

 

Tahlil va natijalar 

XX asrning oxirgi oʻn yilligi va XXI asrning boshlaridan jahonda barqaror iqtisodiy 

oʻsishni taʼminlash, mintaqalar iqtisodiyotining barqaror rivojlanishiga erishishga qaratilgan ilmiy 

tadqiqotlar soni keskin ortdi. Jumladan, “Sanoat jihatdan taraqqiy etgan mamlakatlar bilan 

birgalikda bozor iqtisodiyoti shakllanayotgan va rivojlanayotgan mamlakatlar iqtisodiyotida 

barqaror rivojlanishga erishish ustuvor vazifa sifatida belgilandi. Natijada aksariyat 

mamlakatlarning hukumati tomonidan mamlakatda barqaror rivojlanish dasturlarini amalga 

oshirish va unga erishishni taʼminlash boʻyicha ishchi guruhlar tashkil etildi. Oʻzbekistonda ham 

boshqa mamlakatlar singari bu kabi ishlar amalga oshirildi”. Mintaqalarni barqaror rivojlantirish 

ijtimoiy, iqtisodiy, ekologik omillar va innovatsion omillari bilan bogʻliq hisoblanadi. Jumladan, 

innovatsiyalar ishlab chiqarish samaradorligini oshirish bilan birgalikda uzoq muddatli istiqbolda 

barqaror rivojlanishga erishishning muhim omillaridan biri hisoblanadi.  

 
1-rasm. Mintaqalarni barqaror rivojlantirish konsepsiyasini amalga oshirish 

mexanizmi64 

Mamlakatda mintaqalarni barqaror rivojlantirishda ijtimoiy, iqtisodiy, ekologik va 

innovatsion omillarni oʻz ichiga olgan barqaror rivojlanish konsepsiyalarini amaliyotga izchillik 

 
64 Muallif ishlanmasi. 

bilan joriy etish maqsadga muvofiq. Bunda mamlakat mintaqalarini barqaror rivojlantirish 

konsepsiyasini amalga oshirishning iqtisodiy mexanizmiga asoslanish lozim boʻladi (1-rasm). 

Mamlakatda iqtisodiy rivojlanish va milliy iqtisodiyot tarmoqlari kesimida hududlarning 

hisoblangan reyting koʻrsatkichlari natijalarini umumlashtirgan holda respublika iqtisodiyoti 

barqaror rivojlanishida hududlarning samaradorlik darajalariga baho berishda har bir yoʻnalish 

boʻyicha reyting koʻrsatkichlari yigʻindisini hisoblash talab yetiladi. Bu orqali mamlakatning 

barqaror iqtisodiy rivojlanishiga respublika viloyatlari iqtisodiy rivojlanish samaradorligining 

taʼsirini aniqlashga erishiladi. 

Umumlashtirilgan reyting baholash natijalariga koʻra, mamlakatning iqtisodiy rivojlanish 

samaradorligi koʻrsatkichi 39,3 ballni tashkil etdi(2-rasm).  

 
2-rasm. Oʻzbekiston Respublikasi iqtisodiyotining barqaror rivojlanishida 

hududlarning rivojlanish samaradorligi reytingi (100 ballik baholash tizimida)65 

Ushbu holat mamlakat iqtisodiyotida barqaror rivojlanish salohiyatidan yetarli darajada 

foydalanilmay otganligini anglatadi. Mamlakat hududlari kesimida rivojlanish samaradorligi 

reytingi natijalari tahliliga koʻra, Toshkent shahri, Navoiy va Toshkent viloyatlarining iqtisodiy 

rivojlanish samaradorligi boshqa viloyatlarga nisbatan sezilarli darajada yuqori boʻlganligi 

aniqlandi. Jumladan, Qoraqalpogʻiston Respublikasi, Jizzax, Namangan va Xorazm viloyatlarida 

iqtisodiy rivojlanish salohiyatidan foydalanish holati respublikaning boshqa viloyatlariga nisbatan 

qoniqarsiz darajada boʻlgan. Umuman mamlakatning 14 viloyatidan 10 tasida iqtisodiy rivojlanish 

samaradorligi koʻrsatkichi past darajada boʻlganligi respublikaning barqaror iqtisodiy rivojlanish 

salohiyatidan yetarli darajada foydalanilmayotganligini anglatadi. Ushbu holat keyingi yillarda 

iqtisodiy rivojlanish salohiyatidan foydalanish samaradorligini oshirishga qaratilgan hududiy 

dasturlar va ularni amalga oshirishning taʼsirchan mexanizmini ishlab chiqish orqali amalga 

oshirilayotgan islohotlar samaradorligini taʼminlashga ustuvorlik qaratish kerakligidan dalolat 

beradi. 

Mintaqaviy barqaror rivojlanish strategiyalarini ishlab chiqishning jahon amaliyotiga 

koʻra, mintaqa barqaror rivojlanish strategiyasining subyekti sifatida baholanadi. Har bir mintaqa 

oʻziga xos boʻlgan iqtisodiy faoliyat, tabiiy-geografik shart-sharoitlari, ijtimoiy-demografik 

xususiyatlarga ega boʻlib, boshqa mintaqalar bilan aynan ushbu jihatlar orqali oʻzaro farqlanadi. 

Shuningdek, har qanday darajadagi barqaror rivojlanish strategiyalarini amalga oshirishda 

mintaqalar iqtisodiyoti hal qiluvchi ahamiyat kasb etadi. Bunda milliy va global darajalardagi 

barqaror rivojlanish strategiyalarida koʻzlangan ustuvor maqsad va vazifalar mintaqa 

iqtisodiyotida amalga oshirilishi nazarda tutiladi. Shu sababli, Oʻzbekiston amaliyotida mintaqa 

barqaror rivojlantirish strategiyasini shakllantirish uslubiyotini takomillashtirish talab etiladi. 

Mintaqa barqaror rivojlanish strategiyasini shakllantirishda uning maqsadi, subyekti, obyekti, 

tamoyillari, amalga oshirish mexanizmi, unga taʼsir yetuvchi omillar, strategiyani amalga oshirish 

usullari va dastaklari toʻliq aks ettirilishi kerak.  

 
65 Muallif tomonidan tuzilgan 

Fikrimizcha, Yangi Oʻzbekiston sharoitida mintaqani barqaror rivojlantirish strategiyasi 3-

rasmda keltirilgan sxematik tuzilishga ega boʻlishi maqsadga muvofiq. Taklif etilayotgan mintaqa 

barqaror rivojlantirish strategiyasini shakllantirish uslubiyotida strategiyaning maqsadi barqaror 

rivojlanish konsepsiyasiga muvofiq iqtisodiy, ijtimoiy va ekologik sohalar “triadasi” oʻrtasidagi 

oʻzaro mutanosiblikda rivojlanishni taʼminlashga qaratilgan boʻlib, u quyidagicha tavsiflanadi: 

mintaqa iqtisodiy tizimi amal qilish samaradorligini uni tashkil etuvchi tarkibiy komponentlari 

(iqtisodiy, ijtimoiy va ekologik mintaqaviy tizimlar) oʻrtasidagi oʻzaro mutanosibligini taʼminlash 

orqali oshirish va mahalliy aholi turmush farovonligini yaxshilash.  

 

3-rasm. Mintaqa barqaror rivojlanish mexanizmini shakllantirish uslubiyoti66 

 
66 Muallif tomonidan tuzilgan 

Mintaqa iqtisodiy tizimi amal qilish samaradorligini uni tashkil etuvchi turkibiy 

komponentlari (iqtisodiy, ijtimoiy va ekologik mintaqaviy tizimlar) oʻrtasidagi 

Barqaror rivojlanish konsepsiyasining jahon mamlakatlari amaliyotida amal qilish 

xususiyatlari tahliliga koʻra, bu turdagi strategiyaga oʻtish evolyutsion, yaʼni bosqichma-bosqich 

tarzda amalga oshirilishi kerak boʻladi.  

Keltirilgan 1-javdal malumotlaridan koʻrinib turibdiki “A” toifa boʻyicha, yaʼni atrof-

muhit maqsadlarining kamida bittasiga ijobiy taʼsir koʻrsatadigan va salbiy taʼsirga ega emas 

xarajatlar miqdori 26,4 trln soʻm boʻlib, jami xarajatlardagi ulushi 7,7 foizni tashkil etadi.  

1-jadval 

Davlat byudjeti xarajatlarining “yashil” byudjetlashtirish tamoyillari asosida 

tasniflash natijalari67, trln soʻm 

Toifalar 2023 ijro foiz 
2024-yil 

tasdiqlangan 
foiz 

2025-yil 

prognoz 
foiz 

Jami 281,1 100 312,9 100 344,6 100 

“A” toifa 39,1 13,9 32 10,2 26,4 7,7 

“V” toifa 7,2 2,6 7,4 2,4 8,5 2,5 

“C” toifa 0,9 0,3 2,4 0,8 1,3 0,4 

“D” toifa 233,9 83,2 271,4 86,7 308,4 89,4 

“V” toifa boʻyicha, yaʼni atrof-muhit maqsadlariga ijobiy va salbiy taʼsirlarning 

kombinatsiyasiga ega boʻlgan xarajatlar miqdori 8,5 trln soʻm boʻlib, jami xarajatlardagi ulushi 

2,5 foizni tashkil etadi. “C” toifa boʻyicha, yaʼni atrof-muhit maqsadlaridan kamida bittasiga 

salbiy taʼsir koʻrsatadigan va ijobiy taʼsirga ega emas xarajatlar miqdori 1,3 trln soʻm boʻlib, jami 

xarajatlardagi ulushi 0,4 foizni tashkil etadi. “D” toifa boʻyicha, yaʼni atrof-muhit maqsadlarining 

barchasiga neytral taʼsir koʻrsatadigan xarajatlar miqdori 308,4 trln soʻm boʻlib, jami 

xarajatlardagi ulushi 89,4 foizni tashkil etadi.   

 

Xulosa va takliflar 

Mintaqalarni barqaror rivojlantirish mexanizmini takomillashtirish yoʻnalishlarini tadqiq 

etish asosida quyidagi ilmiy taklif va amaliy tavsiyalarni berish mumkin: 

1. Mamlakatimizda mintaqalarda «yashil energiya bozori»ni rivojlantirishga «yashil 

biznes»ga sarmoya kiritadigan tadbirkorlik subyektlarining “yashil energiya sertifikati”ni xarid 

qilishga doir xarajatlarini foyda soligʻi bazasidan chegirib tashlash yoʻli bilan ragʻbatlantirish 

mexanizmini joriy qilish zarur. 

2. Mamlakat hududlarida sanoat sohasini rivojlantirish samaradorligini oshirish talab 

etiladi. Bunda mintaqalarning mavjud mineral xomashyo resurslaridan foydalanish 

samaradorligini oshirishga joylarda faoliyat yuritayotgan tadbirkorlik subyektlariga qimmatbaho, 

rangli, nodir metallar, noruda kon va uchastkalaridan foydalanish huquqini erkin bozor tamoyillari 

asosida sotishning maqsadga muvof. 

3. Mamlakat, mintaqalarda iqtisodiy rivojlanish strategiyasidan barqaror rivojlanish 

strategiyasiga oʻtishda ishlab chiqarish jarayonlarida inson va tabiat oʻrtasida yuzaga keladigan 

munosabatlarda “ehtiyotkorlik” tamoyiliga ustuvorlik qaratilishi kerak boʻladi. Shuningdek, 

mintaqalarni barqaror rivojlantirish strategiyasini har bir tumanda texnologik sanoat zonalarni 

tashkil qilish va barqaror rivojlanishini taʼminlashning iqtisodiy, ijtimoiy va ekologik sohalari 

«triada»sini joriy qilish orqali takomillashtirish kerak. 

